R E L A C I O N

[bookmark: _Hlk165922538]PROJEKTVENDIMIN
[bookmark: _Hlk213232160][bookmark: _Hlk215060144][bookmark: _Hlk214977798]“PËR DISA SHTESA DHE NDRYSHIME NË VENDIMIN Nr. 649, datë 16.10.2024 PËR MIRATIMIN E RREGULLORES “PËR KUSHTET DHE KRITERET E USHTRIMIT TË VEPRIMTARISË SË STACIONIT TË PLAZHIT” TË NDRYSHUAR”’

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Ndryshimet e propozuara në këtë projekt-VKM vijnë si rezultat i analizës së ecurisë së sezonit turistik veror 2025, të lidhura me aplikimet për ushtrimin e veprimtarisë së stacionit të plazhit, por dhe me kërkesat e disa njësive vendore për ndërhyrje në tipologjinë e plazheve, me qëllim ofrimin e shërbimit të çadrava të tarifuara nga ana e tyre.
Këto ndryshime, do të sjellin rritje të të ardhurave për disa njësi të vetëqeverisjes vendore, krahasuar me sezonin turistik veror 2025, pasi në plazhe specifike, në të cilat nuk ka prani të strukturave akomoduese, do të mundësohet aplikimi në sistemin e-Albania edhe për subjektet që disponojnë struktura shërbimi.
Ndryshimet e mësipërme, do të ndikojnë gjithashtu në përmirësimin e standardeve në sezonet e ardhshme turistike, referuar monitorimit të nivelit të zhurmave, lëvizjes së mjeteve lundruese turistike, si dhe afateve në shqyrtimin e aplikimeve, për përmbylljen në kohë të proceseve të punës.

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektvendim nuk është parashikuar në Planin e Përgjithshëm Analitik të Projektakteve për vitin 2025.

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Referuar sezonit turistik veror 2025, ku procesi i aplikimit për ushtrimin e veprimtarisë si stacion plazhi u realizua nëpërmjet shërbimit elektronik e-Albania "Aplikim për ushtrimin e veprimtarisë si stacion plazhi" i dha mundësinë vetëm subjekteve që disponojnë një strukturë akomoduese të aplikojnë online për marrjen në përdorim të hapësirës së plazhit për ushtrimin e veprimtarisë si stacion plazhi.
E drejta e aplikimit vetëm për subjektet që disponojnë një strukturë akomoduese, solli disa problematika, në plazhet e pa-zhvilluara, në të cilat nuk ka prani të këtyre strukturave. Ky parashikim ka ndikuar në uljen e nivelit të të ardhurave për njësitë vendore, 
Ndodhur në këto kushte propozojmë një ndryshim në tekstin e rregullores së miratuar me Vendimin nr.649, datë  16.10.2024, i ndryshuar, për të ripërcaktuar tipologjinë e plazheve në vendin tonë, afatin për miratimin e hartës së stacioneve të plazhit, nga Komiteti i Menaxhimit të Sezonit Turistik, dhënien e miratimit paraprak nga GTSHA për subjektet që aplikojnë për vendosjen e strukturave të shërbimit në brezin e shërbimeve (beach bar), përcaktimin e afateve për shqyrtimin në kohë të aplikimeve nga GTSHA, si dhe ushtrimin e veprimtarisë së stacionit të plazhit në zonat, ku nuk ka prani të Strukturave akomoduese.
Nëpërmjet këtij projektvendimi do të garantohet administrimi më efektiv i veprimtarisë së stacionit të plazhit, si dhe garantim i mbarëvajtjes së sezonit turistik në terren.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Ky projektvendim është hartuar në mbështetje të nenit 100 të Kushtetutës dhe të pikës 4, të nenit 64, të ligjit nr. 93/2015, “Për turizmin”, të ndryshuar.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)
Projekvendimi nuk synon transpozimin e acquis communautaire. Rregullat e përgjithshme të legjislacionit të BE-së që lidhen me fushën e mbrojtes së kulturës dhe lëvizjes së lirë të mallrave. 
VI. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Ky projektakt nuk synon përafrim me asnjë acquis.

VII. PËRMBLEDHJE SHPJEGUESE E PËRMBAJTJES SË PROJEKTAKTIT

Projektvendimi është i strukturuar në 23 pika me përmbajtje si më poshtë:
[bookmark: _Hlk213235938]Në vendimin nr. 649, datë 16.10.2014, të Këshillit të Ministrave, Për miratimin e rregullores “Për kushtet dhe kriteret e ushtrimit të veprimtarisë së stacionit të plazhit” të ndryshuar, bëhet ndryshimi dhe shtesat e mëposhtme:
1. [bookmark: _Hlk213232644][bookmark: _Hlk213236525][bookmark: _Hlk207287338]Kudo në tekstin e vendimit dhe Rregullores emërtesa “...Ministria e Turizmit dhe Mjedisit...” zevëndësohet me “...Ministria Turizmit, Kulturës dhe Sportit...”.
1. Kudo në tekstin e Rregullores togfjalëshi “...detit/liqenit...” zevëndësohet me togfjalëshin “...detit/liqenit/lumit...”.
1. Në pikën 2, të nenit 2  të Rregullores,pas shkronjës “d” shtohet shkronja“d/1” me përmbajtjen si vijon:
“d/1) Plazh publik i tarifuar nga NJVV”, zona e plazheve të lejuara, në dispozicion të pushuesve, të administruara dhe të tarifuara nga NJVV, të cilat ofrojnë kërkesa minimale për sigurinë dhe higjienën.  Në këtë tipologji plazhi, ndalohet kontraktimi apo delegimi i stacionit të plazhit, nga NJVV tek subjektet private.”
1. Në pikën 1 të nenit 4 të Rregullores pas shkronjës “c” shtohet shkronja “d” me përmbajtje si më poshtë:
“d) hapësirat e plazhit publik të tarifuar nga NJVV;”
1. Në pikën 2, të nenit 4 të Rregullores pas togfjalëshit “...Policisë Kufitare.” shtohet togfjalëshi “...si dhe Agjencitë Rajonale të Bregdetit.”.
1. Në pikën 3, të nenit 4 të Rregullores pas togfjalëshit “...privat/publik...” shtohet togfjalëshi “/publik i tarifuar nga NJVV,..”.
1. Në pikën 4, të nenit 4 të Rregullores fjala “...tetor..” zevëndësohet me fjalën “...dhjetor...”.
1. Në pikën 1, të nenit 5 të Rregullores bëhen ndryshimet si më poshtë:
1. Në shkronjën “a” emërtesa “Ministria e Shëndetësisë dhe Mbrojtjes Sociale;” zevëndësohet me “Ministria e Shëndetësisë dhe Mirëqënies Sociale;”
1. Në shkronjën “ç” emërtesa “Ministria e Brendshme;” zevëndësohet me “Ministria e Punëve të Brendshme;”
1. Në shkronjën “d” emërtesa “Ministria e Ekonomisë, Kulturës dhe Inovacionit;” zevëndësohet me “Ministria e Ekonomisë dhe Inovacionit;”
1. Në shkronjën “a” të pikës 4, të nenit 5 të Rregullores, pas togfjalëshit “...plazhe publike...” shtohet togfjalëshi “si dhe plazheve publike të tarifuara nga NJVV,..”.
1. Në shkronjën “a” të pikës 1, të nenit 6 të Rregullores pas fjalës “...publik,..” shtohet togfjalëshi “... në si dhe plazheve publike të tarifuara nga NJVV;...” 
1. Në shkronjën“dh”,  pikën 1, të nenit 6 të Rregullores pas togfjalëshit “...Drejtorisë së Përgjithshme Detare” shtohet togfjalëshi “...Agjencive Rajonale të Bregdetit.”.
1. Në pikën 2, të nenit 6 të Rregullores, në fjalinë e parë,  pas togfjalëshit “... plazhe publike..” shtohet togfjalëshi “...si dhe plazhe publike të tarifuara nga NJVV...”.
1. Në pikën 2, të nenit 7 të Rregullores pas togfjalëshit “...nënligjore përkatëse.”  shtohet fjalia“...dhe ka përparësi mbi kontratat e plazhit të lidhura në atë zonë. Në çdo rast, gëzimi i përdorimit të bregut të detit si stacion plazhi nga investitori strategjik fillon pas vënies në funksion të strukturës akomoduese turistike.”
1. Në pikën 4, të nenit 7 të Rregullores pas fjalës “...GTSHA-ja” shtohet togfjalëshi “..i cili kryesohet nga Titullari i Agjencisë Kombëtare të Bregdetit...”.
1. Shkronja “a” e pikës 8, të nenit 7 të Rregullores riformulohet si vijon:
“a) shqyrton dokumentacionin e paraqitur brenda 15 (pesëmbëdhjetë) dite pune dhe në rast se konstatohet mungesë apo pasaktësi dokumentacioni, njofton menjëherë subjektin nëpërmjet portalit e-Albania për plotësimin e dokumentacionit të nevojshëm. Subjekti plotëson dokumentacionin e nevojshëm brenda 15 (pesëmbëdhjetë) ditë pune nga marrja e njoftimit;”
1. Në pikën 9, të nenit 7 të Rregullores hiqet togfjalëshi “... brenda datës 31 mars,”.
1. Shkronja  “b” e pikës 1 të nenit 8 të Rregullores shfuqizohet. 
1. Në nenin 9 dhe në pikën 4 të nenit 11 të Rregullores kudo pas fjalës “...plazheve publike,..” shtohet togfjalëshi “...si dhe plazheve publike të tarifuara nga NJVV...”.
1. Në nenin 11 të Rregullores, pas pikës 4 shtohen pikat 4/1, 4/2, 4/3, 4/4 dhe 4/5 me përmbajtje si më poshtë:
“4/1. Subjektet aplikojnë pranë GTSHA-së dhe për vendosjen e strukturës së shërbimit në brezin e shërbimeve (beach bar) dhe pas miratimit paraprak nga GTSHA, vijojnë me aplikimin pranë Agjencisë së Zhvillimit të Territorit.
4/2. Sipërfaqja e lejuar e strukturës së shërbimit mund të jetë deri në 10 (dhjetë) % të të gjithë sipërfaqes së miratuar të stacionit të plazhit, por në çdo rast, nuk mund të tejkalojë sipërfaqen totale prej 60 (gjashtëdhjetë) m2.
4/3. Strukturat akomoduese që aplikojnë për ushtrimin e veprimtarisë së stacionit të plazhit, aplikojnë njëkohësisht dhe për vendosjen e strukturës së shërbimit dhe pas miratimit paraprak nga GTSHA, vijojnë me aplikimin pranë Agjencisë së Zhvillimit të Territorit.
4/4. Strukturat e shërbimit beach bar, pozicionohen vetëm në pikën fundore të parcelave të plazhit.
4/5.Modeli standard i Strukturave të shërbimit beach bar, sipas tipologjisë së plazhit, propozohet nga Agjencia Kombëtare e Planifikimit të Territorit dhe miratohet nga Këshilli Kombëtar i Territorit.”
1.  Në nenin 12 të Rregullores shtohen pikat 2 dhe 3  me përmbajtje si më poshtë:
“2.Njësia e vetëqeverisjes vendore, para fillimit të sezonit turistik veror, publikon planin e detajuar vendor, mbi nivelin e zhurmave, për secilin plazh, e detyruar për zbatim për secilin subjekt në zonën bregujore.
3.Agjencia Kombëtare e Bregdetit, si dhe strukturat rajonale të saj, raportojnë pranë institucioneve kompetente,  për raportimet/ ankesat e paraqitura pranë institucionit, referuar nivelit të zhurmave.”
1. Pikat 3 dhe 4  të nenit 14 të Rregullores riformulohen si më poshtë:
“3. Përjashtimisht, për bashkitë Fier dhe Divjakë, Pogradec, për plazhin Zvërnec “Plazh i Vjetër”, Bashkia Vlorë, plazhet Spille, Vil-Bashtovë, Bashkia Rrogozhinë, Plazhet Shetaj, plazhi i Gjirit të Lalzit, plazhi Hamallaj, plazhi Katundit të Ri, plazhi Porto Romano 1, plazhi Currila 1, plazhi Currila 2, plazhi Currila 3, plazhi Currila 4, dhe plazhi Currila 5., në stacionet e plazhit, që nuk ka struktura akomoduese pranë apo në afërsi të hapësirës së plazhit, nuk zbatohet kriteri i parashikuar në shkronjën “b”, të pikës 3, të nenit 7, dhe subjekti, përveç kritereve të parashikuara në shkronjat “c” dhe “ç”, të pikës 3, të nenit 7, duhet të plotësojë kriteret e mëposhtme: 
a) të jetë i regjistruar si person fizik/tregtar apo juridik për ushtrimin e veprimtarisë, si strukturë shërbimi; 
b) të disponojë një strukturë shërbimi dhe të ketë hapësirë plazhi pranë strukturës së shërbimit.
 4. Subjektet e parashikuara në pikën 3, të këtij neni, paraqesin kërkesën për aplikim pranë sistemit e-Albania, së bashku me dokumentacionin, që vërteton plotësimin e kritereve të parashikuara në këtë rregullore. GTSHA-ja është përgjegjëse për sigurimin e ekstraktit të regjistrimit, sipas shkronjës “a”, të pikës 3, të këtij neni. Numri maksimal i çadrave që vendosen në stacionin e plazhit pranë strukturës së shërbimit është 50 çadra. 
1. Pas pikës 6 të  nenit 14 të Rregullores shtohet pika 7 me përmbajtje si më poshtë:
“7. Subjekti që disponon një strukturë akomoduese të marrë me qera, në rast zgjidhje të saj, ka detyrimin për njoftimin e menjëhershëm të AKB-së dhe përbën shkak për zgjidhjen e kontratës.”
1. [bookmark: _Hlk215059949] Ngarkohen Ministria e Turizmit, Kulturës dhe Sportit, Agjencia Kombëtare e Bregdetit, struktura përgjegjëse inspektuese në fushën e turizmit, Drejtoria e Përgjithshme Detare, strukturat përgjegjëse për kufirin në Policinë e Shtetit dhe njësitë e vetëqeverisjes vendore për zbatimin e këtij vendimi.
VIII. INSTITUCIONET DHE ORGANET QË NGARKOHEN PËR ZBATIMIN E AKTIT

Ngarkohen Ministria e Turizmit, Kulturës dhe Sportit, Agjencia Kombëtare e Bregdetit, struktura përgjegjëse inspektuese në fushën e turizmit, Drejtoria e Përgjithshme Detare, strukturat përgjegjëse për kufirin në Policinë e Shtetit dhe njësitë e vetëqeverisjes vendore për zbatimin e këtij vendimi.

Ky projektvendim do të dërgohet për mendim te ministria e Drejtësisë, Ministria e Financave, Ministria e Mjedisit, Ministri i Shtetit për Pushtetin Vendor.

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Miratimi i këtij projektvendimi nuk sjell impakt financiar për buxhetin e shtetit.



                                                                                        MINISTRI
BLENDI GONXHJA

Relacion shpjegues për projektvendimin “Për disa shtesa dhe ndryshime në vendimin nr. 649, datë 16.10.2024 për miratimin e rregullores “Për kushtet dhe kriteret e ushtrimit të veprimtarisë së stacionit të plazhit” të ndryshuar”
